
இளமை முதல் திரு.வி.க.வின் இணைபிரியா நண்ப ராக விளங்கிய சச்சிதானந்தம் பிள்ளை அவர்கள் உடன் இருந்தார்கள். திரு.வி.க.வின் காதில் ஐந்தெழுத்து மந்திரம் ஒதினர்கள். அவ்வளவில் திரு.வி.க.வின் ஆவி பிரிக்தது.

இரவு மணி 7.40, இறைவனடி சேர்ந்தார் திரு.வி.க.

திரு.வி.க இறந்த செய்தி சென்னை நகர் முழுவதும் பரவியது. அன்பர் கூட்டம் கடல் எனத் திரண்டது. சைவர் வந்தனர்; கிறிஸ்தவர் வந்தனர், ஜைனர் வந்தனர்; பெளத்தர் வந்தனர். அரசியல் கட்சித் தலைவர் பலரும் வந்தனர்.

திரு.வி.க.வுக்கு அஞ்சலி செலுத்தினர்.

18-9-53 காலை திரு.வி.க.வின் உடல் பெரம்பூருக்கு எடுத்துச் செல்லப்பட்டது. சென்னைத் தொழிலாளர் சங்கத்திலே வைக்கப்பட்டது.

இருபத்தைந்து ஆண்டுகளுக்கு மேலாகத் தம் இன்பத்திலும் துன்பத்திலும் உற்ற துணையாயிருந்த ஒப்பற்ற தலைவருக்குத் தொழிலாளர் வணக்கம் செய்தனர்.

பகல் இரண்டு மணிக்குத் திரு.வி.க.வின் உடல் ஊர்வலமாக எடுத்துச் செல்லப்பட்டது. பதினுயிரக் கணக்கான தொழிலாளர் திரு.வி.க.வின் உடலுக்கு முன்னும் பின்னுமாக அணிவகுத்து ஊர்வலமாக மயிலாப்பூர் மயானம் சென்றனர்.

		 இப்பக்கம் கடைசியாக 31 ஆகத்து 2019, 04:48 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

